
من دژی ئەوەم 
راهێنەری كوێتی ببێتە 

راهێنەری هەڵبژاردەی كوێت

بەشار عەبدوڵڵا
ئەستێری پێشووی كوێت:

دیمانە: رێبین رەمزی/ دۆحە

بەشـــار عەبدوڵـــا ئەســـتێرەی پێشـــووی هەڵبـــژاردەی كوێـــت و لەدایكبـــووی ســـاڵی 1977ــــە، 
ســـەرەتای دەســـتپێكردنی وەرزشـــی وەكـــو یاریـــزان لـــە یانـــەی ســـالمییە بـــوو، لـــە ســـاڵی 1994 یەكـــەم 
یاریـــی خـــۆی دژی یانـــەی خەیتـــان ئەنجامـــدا و توانـــی ســـێ گـــۆڵ تۆمـــار بـــكات، ئەمـــەش بـــووە 
هـــۆكاری بەناوبانگبوونـــی ئـــەم یاریزانـــە، دوو جاریـــش نازنـــاوی جامـــی كەنـــداوی بەدەســـت 
هێنـــاوە و بەشـــداریی لـــە جامـــی نەتەوەكانـــی ئاســـیا كـــردووە، چەندیـــن جاریـــش بووەتـــە 
پاڵەوانـــی خولـــی كوێـــت و نازنـــاوی گۆڵـــكاری بـــە نەســـیب بـــووە. لـــە وڵاتـــی 
قەتـــەر لـــە كاتـــی خەڵاتكردنـــی وەكـــو ئەســـتێرەی جامەكانـــی كەنـــداو ئـــەم 
ـــش بەمجـــۆرە وەڵامـــی پرســـیارەكانی  ـــان ئەنجـــام دا، ئەوی چاوپێكەوتنەم

ـــەوە. ـــی دای ـــاری گوڵان گۆڤ

*هەســـت بـــە چ دەكـــەی كـــە وەك ئەســـتێرەی 
ــرا؟ ــێ بەخشـ ــت پـ ــداو خەڵاتـ كەنـ

- هەســـتێكی خۆشـــە، كـــە وەكـــو ئەســـتێرەی 
كەنـــداو دەستنیشـــان كـــرام، سوپاســـی یەكێتیـــی 

كەنـــداو دەكـــەم بـــۆ ئـــەم خەڵاتـــە.
ـــت وەكـــو پێویســـت  *ئەنجامـــی هەڵبـــژاردەی كوێ
قەتـــەر،  لـــە   ٢٤ كەنـــداوی  جامـــی  لـــە  نەبـــوو 

هۆكارەكـــەی چییـــە؟
بـــە  بەرانبـــەر  یەكـــەم  یاریـــی  لـــە  -ئێمـــە 
دوای  هەڵخەڵەتایـــن،  ســـعودیە  هەڵبـــژاردەی 
لەخۆبایبـــوون  تووشـــی  ســـعودیە  لـــە  بردنەومـــان 

بوویـــن، بۆیـــە تووشـــی دوو دۆڕان بوویـــن، لـــەم 
ـــن  پاڵەوانێتییـــە شایســـتەی ســـەركەوتن نەبووی

بـــۆ چـــوار گۆشـــەی زێڕیـــن، چونكـــە 
هیـــچ شـــتێكمان پێشـــكەش نەكـــرد كـــە 

بێـــت. ســـەركەوتن  شایســـتەی 
ســـەرەكیی  *هـــۆكاری 

چ  كوێـــت  ســـەرنەكەوتنی 
؟ بـــوو

هـــەردوو   -
ی  ە د ر ا ڵبـــژ هە
ـــەی  ـــت و عومـــان هەڵ كوێ
كۆشـــندەیان كـــرد، كاتێـــك هیـــچ 
پێكهاتـــەی  لـــە  گۆڕانكارییەكیـــان 
بـــە  یاریـــدا  ســـێ  لـــە  نەكـــرد،  ســـەرەكییاندا 
ـــان  ـــرد، ئەمـــەش یاریزان ـــان ك ـــە یاریی هەمـــان پێكهات
پێچەوانـــەی  بـــە  دەكات،  ماندووبـــوون  تووشـــی 
بەحریـــن و ســـعودیە كیشـــەی ســـەرەكیی كوێـــت 
لـــە هێڵـــی بەرگـــری بـــوو، یاریزانانـــی هێرشـــبەر 
بـــەڵام  بكـــەن،  تۆمـــار  گـــۆڵ  شـــەش  توانییـــان 

لـــێ تۆمـــار كـــرا. حەفـــت گۆڵیـــان 

* ئایـــا راگرتنـــی كوێـــت لـــە بەشـــداریكردن لـــە 
دوو  مـــاوەی  بـــۆ  نێودەوڵەتـــی  پاڵەوانێتییەكانـــی 
ســـاڵ هـــۆكاری ئـــەم ئاســـتەی هەڵبـــژاردەی كوێـــت 

بـــوو؟
- نـەخـــــێر، ئـــــەمە قــــۆناخێك بـــوو تێمانپەڕانـــد، 
نابێـــت لـــە هـــەر شكســـتێك بـڵـێـیــــن بـــە هــــۆی 

بـــوو. خـــراپ  ئەنجاممـــان  راگرتنمانـــەوە 
راهێنـــەری  مانـــەوەی  پاڵپشـــتیی  ئایـــا   *
عەنـــاد(  )ســـامر  كوێـــت  هەڵبـــژاردەی 

دەكـــەی؟
ـــن دژی  ـــەرەتاوە م ـــە س - ل
راهێنـــەری  ئـــەوەم 

ببێتـــە  كوێتـــی 
هەڵبـــژاردەی  راهێنـــەری 

كوێـــت، ئـــەم بڕیـــارە بڕیـــاری یەكێتیـــی 
كاتـــی  لـــە  بـــەڵام  كوێتـــە،  پێـــی  تۆپـــی 
ـــت  ـــژاردەی كوێ ـــەری هەڵب ـــە راهێن ئێســـتا ك
بكـــەم. پاڵپشـــتی  ناچـــارم  كوێتییـــە، 
چ  لـــە  عێراقـــت  هەڵبـــژاردەی   *

بینـــی؟ ئاســـتێكدا 
- هەڵبـــژاردەی عێـــراق گەورەیـــە 
ـــە )٣٠( ســـاڵە  ـــر ل و مـــاوەی زیات
پاڵەوانێتییەكانـــی  گشـــت  لـــە 
پاڵێـــوراوە  كەنـــداو  جامـــی 
ركابـــەری  هەروەهـــا  و 
هەڵبـــژاردەی  ســـەرەكیی 
لـــەم  بـــووە،  كوێـــت 
پاڵەوانێتییەشـــدا چەنـــد 
یاریزانێكـــی لاو یارییـــان 
توانییـــان  و  كـــرد 
لـــە  خۆیـــان  جێگـــەی 
هەڵبژاردەكـــە بكەنـــەوە.
* لـــەم پاڵەوانێتییـــەدا 

چ یاریزانێكـــی هێرشـــبەر ســـەرنجی راكێشـــایت؟
رانەكێشـــام،  ســـەرنجی  یاریزانێـــك  هیـــچ   -
هەرچەنـــدە یاریزانانـــی ئیمـــارات و ســـعودیە بـــە 
ــوپەر  ــی سـ ــتی یاریزانـ ــە گشـ ــەڵام بـ ــن، بـ ئەزموونـ

لـــەم پاڵەوانێتییـــە نەبـــوو.
ــراق  ــی عێـ ــەر میوانداریكردنـ ــت لەسـ * بۆچوونـ
بەســـرە  شـــاری  لـــە  كەنـــداوی ٢٥  جامـــی  بـــۆ 

چۆنـــە؟
- مـــن پشـــتگیری لـــە میوانداریكردنـــی بەســـرە 
بـــۆ جامـــی كەنـــداوی ٢٥ دەكـــەم و هەمـــوو خەڵكـــی 
ــرە  ــە بەسـ ــەن، چونكـ ــێ دەكـ ــتگیریی لـ ــت پشـ كوێـ
ـــە  ـــراق ل ـــە كوێـــت دوورە، عێ ـــر و نیـــو ل ـــەك كاتژمێ ی
میوانداریكردنـــی پاڵەوانێتیـــی رۆژئـــاوای ئاســـیا 
ســـەركەوتوو بـــوو و یاریـــگای گـــەورە و گۆنجـــاوی 
هەیـــە و جەماوەرێكـــی زۆر ئامـــادەی یارییـــەكان 

ـــن. دەب
ـــداوی  ـــی كەن ـــە جام ـــاوەر ل ـــژەی جەم * رێ

ـــوو؟ ٢٤ چـــۆن ب

جەمـــاوەری   -
ئـــەم  خۆشـــكەری  عومـــان  و  كوێـــت 

پاڵەوانێتییـــە بـــوون، پاشـــان جەمـــاوەری عێراقـــی 
دەڵێـــم  هـــەردەم  هاتبـــوون،  باشـــیان  رێژەیەكـــی 
جەمـــاوەر تـــام و چێـــژ دەبەخشـــێتە پاڵەوانێتییەكانـــی 

كەنـــداو. جامـــی 
*كێشـــەی تۆپـــی پێـــی كوێـــت چییـــە و كـــەی 

كوێـــت دەگەڕێتـــەوە ئاســـتی جارانـــی خـــۆی؟
بـــەڵام  چییـــە،  كێشـــەكە  دەزانیـــن  هەمـــوو   -
چارەســـەر ناكرێـــت، كێشـــەی ئێمـــە نەبوونـــی پـــان 
و دروســـتنەكردنی ژێرخانـــە، گشـــت پلانەكانمـــان 
ـــی،  ـــت دەیزان ـــە هەمـــوو كوێ ـــۆ نموون ـــن، ب كورتخایەن
كـــە راهێنـــەری پێشـــووی هەڵبژاردەكـــە ناتوانێـــت 
و  ســـاڵ  ئێمـــە  بـــەڵام  بـــكات،  شـــتێك  هیـــچ 
نیوێكمـــان بەفیـــڕۆ دا لەگـــەڵ ئـــەم راهێنـــەرە، بۆیـــە 

پێویســـتمان بـــە پلانـــی درێژخایـــەن هەیـــە.

ئافرەتان لەئێستادا لە زۆربەی شار و شارۆچكەكانی كوردستان گرنگیی زۆربە وەرزش دەدەن، بە 
تایبەتی یاریی لەشجوانی و لەشڕێكی بۆتە یەكێك لەو یارییانەی كە خانمان بە رێژەیەكی 
بەرچاو رووی تێ دەكەن، بۆ ئەوەی هەم حەز و خولیا وەرزشییەكانیان بەجێ بهێنن، 
هەمیش ببنە خاوەن لەشێكی رێك. شارۆچكەی چەمچەماڵی سەر بە پارێزگای 
سلێمانی یەكێكە لەو شارۆچكانەی كە خانمانی گرنگیی تەواو بە وەرزش دەدەن. ناز 
جەمیل لەدایكبووی ساڵی 1991ی چەمچەماڵە و یەكێكە لەو ئافرەتە یاریزانانەی 
كە لە یەك كاتدا دوو یاری دەكات، هەم وەك راهێنەر لە مەلەوانی و هەمیش وەك 
یاریزان وەرزشی هێزی لەش دەكات، جگە لە هەڵبژاردەی كوردستان و عێراقی 
بۆ هیچ یانەیەك یاریی نەكردووە و دەیەوێ تەنیا لەژێر رێنمایی راهێنەرەكەیدا 
ئەزموون وەر بگرێت و سەربەخۆ بێت. ئێمەش وەك گۆڤاری گوڵان سەبارەت 
بەم وەرزشە لە نزیكەوە چەند پرسیارێكمان ئاراستە كرد.

منداڵەكەم بە مەلە لە خنكان رزگار 
كرد و زیاتر هۆگری مەلەوانی بووم

ناز جەمیل
 راهێنەری مەلەوانی لە شارۆچكەی چەمچەماڵ:

* هاتنت بۆ ناو وەرزشی مەلەوانی چۆن بوو؟
- ســەرەتا مــن وەرزشــم نەدەكــرد، جارێــك چوویــن بــۆ ســەیران و 
كوڕەكــەم لــە ئــاودا نوقــم بــوو، خــۆم توانیــم لــە ئاوەكــەدا دەری 
ــەوە  ــە منداڵیی ــەر ل ــی و ه ــم دەزان ــەوە، چونكــە مەلەوانی بهێنم
فێــری ببــووم، بــەڵام بــە شــێوازی ئەكادیمــی نەمدەزانــی، لەوەوە 
بڕیــارم دا كــە خــۆم بكــەم راهێنــەری مەلەوانــی، چونكــە زانیــم 
كارێكــی چەنــد پیــرۆزە و دەتوانــی گیانــی كەســانی دیكــە لــە 

خنــكان رزگار بكــەی.
* بــەڵام ئێســتا وەرزشــی قورســایی ئەنجــام دەدەی، ئایــا ئــەم 

وەرزشــە بــۆ خانمــان تــا رادەیــەك قــورس نییــە؟
- بەڵــێ، زۆر قورســە، مــن پێشــتر كێشــی لەشــم زۆر بــوو، بــۆ 

دیمانە: كارزان كانەبی

لــە چەنــد پاڵەوانێتییەكــدا بەشــداری بكەیــت، ئایــا بــۆ ئــەم 
كــردووە؟ ئامادەكارییەكــت  هیــچ  مەبەســتە 

- بــە نیــازم هــەر پاڵەوانێتییــەك بكرێــت لــە عێــراق و دەرەوەی 
عێــراق بەشــداری بكــەم و ئامادەكاریــی باشــی بــۆ بكــەم.

*گرفتی ئەم یارییانە لە چیدا دەبینی؟
- ئــەم دوو یارییــە پێویســتیان بــە پــارەی زۆر هەیــە و زۆر 
یاریزانیــش توانــای داراییــان بــاش نییــە، مەلەوانــی پێویســتی 
بــەڵام  بــە دابینكردنــی مەلەوانگــە و جلوبەرگــی تایبەتــە، 
هێــزی لــەش پێویســتی بــە پرۆتینــات و حــەب و دەرمانــە، مــن 

ــم.  ــەكار بهێن ــوە هیچــی ب ــا ئێســتا نەمتوانی ــە ت ك
* وەكو كچە وەرزشكارێك خەونی وەرزشیت چییە؟

- خەونــم ئەوەیــە ببــم بــە پاڵەوانــی جیهانــی و بیســەلمێنم كــە 
ئافرەتیــش توانــای هەیــە، ئەگــەر پشــتگیریم بكرێــت، بــە هیــوام 
ــا  ــاودا، ت ــە ئ ــەرم ل ــی ت ــا دەركردن ببمــە پۆلیســی غــەواس، وات

ببمــە یەكــەم كچــە غــەواس لــە كوردســتان و عێــراق.
ــە  ــت تیپێكــی كچــان ل ــەوە نی ــازی ئ ــك بەنی ــو راهێنەرێ  *وەك

شــارەكەتان دروســت بكــەی؟
-تیپــی مەلەوانــی كچانــم هەیــە 

درەوشــەی  تیپــی  نــاوی  بــە 
كچانــی چەمچەمــاڵ، بــەڵام 
بــۆ هێــزی لــەش تــا ئێســتا 

نیمــە.
بــۆ  *كــێ هاوكاریــت دەكات 

ئــەم وەرزشــە؟
ــن  ــەم زۆرتری ــتیدا خانەوادەك ــە راس - ل

ــەو  ــم بەســەر ئ ــەڵام توانی ــردووم، ب ــان ك دژایەتیی
كۆســپانە زاڵ ببــم، تاكــە كەســێك كــە پشــتگیری 

كــردووم هاوســەرەكەمە.
* لە كۆتاییدا چ شتێكت ماوە بۆ وتن؟

بەتوانــا  راهێنــەری  بــۆ  ســوپاس  -زۆر 
مامۆســتا هەورامــان فەریــق و زانــا فەریــق 
كــە ئــەوان منیــان گەیانــدە ئــەم رۆژە، ســوپاس 

ــۆ مامۆســتا فەتحــی ســەرۆكی هێــزی  ب
ســوپاس  كوردســتان،  لەشــی 

بــۆ  گــوڵان  گۆڤــاری  بــۆ 
بــە  خزمەتــەی  هەمــوو  ئــەو 

دەكات. وەرزشــكارانی 

كێــش دابەزانــدن چومــە هــۆڵ و مەلەوانگــە، دواتــر هەســتم كــرد 
هێزێكــی باشــم هەیــە، بۆیــە بڕیــارم دا لــە یــەك كاتــدا هــەردوو 
وەرزش بكــەم، لــە كوردســتان هیــچ خانمێــك ناتوانــێ ئــەم دوو 

كارە لــە یــەك كاتــدا بــكات.
* دوو وەرزش لــە یــەك كاتــدا دەكــەی، هەڵگرتنــی قورســایی 

و مەلەوانــی، لەكامیانــدا زیاتــر ســەركەوتووی؟
- لــە مەلەوانــی ئەنجامــی باشــم هەبــووە و یاریزانەكانیشــم لــە 
ــێوەی لەشــی  ــەڵام ش ــووە، ب ــیان هەب ــتان ئەنجامــی باش كوردس
مــن و تەمەنــی مــن زیاتــر پێویســتی بــە هێــزی لەشــە، بۆیــە لــە 
مەلەوانــی راهێنــەری مەلەوانگــەم و تیپێكــی كچانــم هەیــە، لــە 
یاریــی ئاســن تەنیــا یاریزانــم و خاوەنــی بڕوانامــەی لەشــجوانیم، 
بــەڵام بەهــۆی ســەرقاڵیم ناتوانــم لــە هــۆڵ وەكــو راهێنــەر كار 

بكەم.
چ  تــا  لــەش  هێــزی  یارییــەی  لــەم  ئافرەتــان  *پێشــوازیی 

ســتێكە؟ ئا
- ئــەم یارییــە لەلایــەن ئافرەتانــەوە هیــچ پێشــوازییەكی لــێ 
نەكــراوە، بەداخــەوە مــن كــە بوومــە پاڵەوانــی نێودەوڵەتــی جگــە 
لــە وەرزشــكاران و كەســە نزیكەكانــم كــەس دەستخۆشــییەكی 

لــێ نەكــردم.
*ئاستی یاریی هێزی لەش لە كوردستان چۆن دەبینی؟

- ســوپاس بۆخــودای گــەورە لــە چەمچەمــاڵ و ســلێمانی 
چەندیــن كچــە وەرزشــوانی لێهاتوومــان هەیــە، بــەڵام خەڵكێكــی 
كــەم گرنگــی بــەم وەرزشــە دەدەن، رێژەیەكــی كەمــن ئەوانەشــی 

هــەن، وەكــو چارەســەری نەخۆشــی وەرزش دەكــەن.
*چــی بكرێــت باشــە بــۆ هێنانــە پێشــەوەی ئافرەتــی وەرزشــكار 

بــۆ نێــو ئــەم یارییــە؟
بــۆ  دەدەن  خەڵــك  یارمەتیــی  هەیــە  رێكخــراو  چەندیــن   -
پێویســتە  دەكــەن،  ســەرف  بــاش  پــارەی  چالاكییەكانیــان 
كــە  كچانــە  ئــەو  هــاوكاری  بــۆ  هەبێــت  رێكخراوێكیــش 
رووی  لــە  ئەگــەر  پاڵەوانێتییــەكان،  نــاو  بێنــە  دەیانــەوێ 
ــر روو  ــن، بێگومــان خەڵكــی زۆرت ــاوكاری بكرێی ــەوە ه ماددیی

دەكــەن. وەرزشــە  لــەم 
* وەكو كچە یاریزانێك بەرنامەت بۆ داهاتووت چییە؟

-دەمەوێــت لــە وەرزش كــردن بــەردەوام بــم و ئەنجامــی باشــترم 
هەبێــت لــە داهاتــوو.

بەنیازیــت  ئاشــكرایە  وەك   *

لە  كە  یارییانەی  لەو  یەكێكە  تایكواندۆ  یاریی 
بەشێك  بۆیە  دەكرێتەوە،  بۆ  كەمی  پاڵەوانێتیی  كوردستان 
لە یاریزانانی یانەكانی كوردستان روو لە یانەكانی باشوور 
و ناوەڕاستی عێراق دەكەن، بۆ ئەوەی بتوانن لەگەڵ ئەو 
بكەن، محەمەد  بۆ  یارییان  بە گرێبەستی شایستە  یانانە 
كەركووك  شاری  تواناكانی  بە  یاریزانە  لە  یەكێك  عەلی 
فەرمی  بە  گرێبەستی  وەرزەش  ئەم  بۆ  و  كوردستانە  و 
لەگەڵ یانەی شورتەی شاری بەغدا واژوو كرد، لە بارەی 
هۆكاری چوونی بۆ شاری بەغدا محەمەد عەلی یاریزانی 
تایكواندۆی شاری كەركووك بۆ گۆڤاری گوڵان گوتی: 
ناوەڕاستی  و  باشوور  یانەكانی  لە  زۆرە  ماوەیەكی  »من 
هەر  تائێستاش  2012ـەوە  ساڵی  لە  دەكەم،  یاری  عێراق 
لەم یانانەیە یاری دەكەم، ئەگەرچی سەرەتا چوومە یانەی 
ریزی  لە  یاریزانێك  وەك  ساڵە  چوار  ماوەی  بەڵام  مینا، 
یانەی شورتەم، ئەمساڵیش گرێبەستم لەگەڵیان نوێ كردەوە، 
هۆكاری مۆركردنی گرێبەستیش بۆ یانەكانی دەرەوە ئەوەیە 
یارییە  ئەم  بۆ  ناكەن  سەرف  پارە  كوردستان  یانەكانی  كە 
و  خواروو  یانەكانی  نییە،  پاڵەوانێتییەكان  و  خول  هیچ  و 
بۆ  گرێبەستەكەشمان  دەدەن،  باش  زۆر  پارەی  ناوەڕاست 
ئەوەیە كە لە خول و پاڵەوانێتییەكانی دەرەوە و ناوەوە یارییان 
پاڵەوانێتیی  دەچینە  »ساڵانە  گوتیشی:  بكەم«،  بۆ 
یانەكانی ئاسیا و فەجری نێودەوڵەتی، چەندین ئەنجامی 
بۆ  دەكەین  ئامادەكاری  ئێستاش  و  بەدەستهێناوە  باشم 
هەردوو پاڵەوانێتیی یانەكانی ئاسیا و فەجری نێودەوڵەتی، 
چاوم لەوەیە ئەنجامی گەورە بەدەست بهێنم، لەبەر ئەوەی 
هیچ  كوردستانیش  یانەكانی  نە  و  كەركووك  یانەكانی  نە 
لە  ساڵە  چوار  ماوەی  بۆ  منیش  نادەن،  پارەیەك  بڕە 
هەر  نەكردووە،  بەشداریم  كوردستان  پاڵەوانێتییەكی  هیچ 
یانەیەكیش پارە نەدات ئامادە نییەم یاریی بۆ بكەم، چونكە 
یاریزانیش پێویستی بە پارەیە بۆ پێداویستییەكانی خۆی«، 
ئاماژەی بۆ ئەوەش كرد كە زۆربەی یاریزانەكانی یانەی 
»لە  گوتیشی:  و  عێراقن  هەڵبژاردەی  یاریزانی  شورتە 
عێراق  هەڵبژاردەی  ریزی  بۆ  سەركەوتن  پاڵەوانێتییەكانی 
پلەی یەكەمم بەدەست هێناوە، تاكە یاریزانی كوردیشم كە 

توانیم سەركەوم و بۆ یانەكانی بەغداش یاری بكەم.«

لەبەر 
نەبوونی 

پاڵەوانێتی 
لە كوردستان، 

پاڵەوانێك دەچێتە 
یانەی شوڕتە

و  بەرگرییەكان  هونەرە  یاریزانی  قەرەداغی  عەلی 
میانمار  وڵاتی  لە  رابردوو  ماوەی  جیهانی،  پاڵەوانی 
لە  جیاوازە  یارییە  ئەم  كە  وەی(  )لیس  یاریی  دوو  لە 
هەموو یارییەكان و واژووی مەرگی تێدا دەكرێت، توانی 
بنووسێتەوە  گرنگ  سەركەوتنی  كوردستانەوە  ئاڵای  بە 
زیاتر  بە  بەخشیی  وەریگرتووە  پارەیەشی  ئەو  سەرجەم  و 
عەلی  بارەشەوە  لەم  سەرپەرشت،  بێ  500منداڵی  لە 
گۆڤاری  بۆ  بەرگرییەكان  هونەرە  یاریزانی  قەرەداغی 
بەشدار  وەی  لیس  یاریی  دوو  لە  »من  گوتی:  گوڵان 
بووم، كە واژووی مەرگی تێدا دەكرێت، هەردوو یارییەكەم 
كۆمپانیای  لەگەڵ  رێكەوتن  و  دا  ئەنجامم  بۆرما  لە 
لە  هەبوو،  بیانییش  كۆمپانیایەكی  چەند  و  بۆرمایی 
یەكەم یاری و دووەم یاری ئاستی باشم پێشكەش كردو 
سەردانی چەند  وڵاتە  لەم  وەرگرت،  باشم  پارەیەكی  بڕە 
هیچ  كە  كرد،  سەرپەرشتم  بێ  مندالانی  خانەیەكی 
سەرچاوەیەكی خۆراكیی وەك )شەكر و رون و برنج(ـیان 
ئاسایی  خەڵكی  خانانە  ئەو  دەمردن،  برسان  لە  و  نەبوو 
دابینكردنی  بە  هەڵسام  منیش  دەگرن،  ئەستۆیان  لە 
هەشت مانگ خواردنی ئەو منداڵانە، كە زیاتر لە 529 
منداڵ بوون، وەكو هەستێكی مرۆیی و مرۆڤدۆستانە ئەو 
كارەم كرد«، گوتیشی: »من ئەو 
كارەم وەكو ناوی خۆم نەكردووە، 
كارەم  ئەم  كوردێك  وەكو  بەڵكو 
لە  هەژار  چینی  ئەنجامداوە، 
هەموو شوێنێك هەیە، بۆ هەر چوار 
پارچەی كوردستانیش بەرنامە و پلانی 
خۆم هەیە و قسەم لەگەڵ چەند بەرپرسێك 
كردووە كە پشتگیریم دەكەن و كار لەسەر 
پرۆژەكان  تەواوی  خزمەتی  و  دەكەم  ئەوە 
دەكەم، ئەو پارەیەشی كە وەرم گرتووە هەموویم 
سەرفكردووە بۆ ئەو هەژارانە و نامەوێ ئەو بڕە 
هەموو  خزمەتی  دەمەوێ  بكەم،  ئاشكرا  پارەیە 
شارێكی  چەند  لە  داهاتوو  لە  بكەم،  لایەك 
و  دەكەم  پرۆژەكانم  بە  دەست  كوردستانیش 
وەكو پاڵەوان و كوردێك بە ئاڵای پیرۆزی 
كوردستانەوە بەشداری ئەو دوو چالاكییەم 
كردووە، كە ئەوەش بۆ من شانازییەكی 
گەورەیە و خزمەتكردنە بە وڵاتەكەم.«

پاڵەوانێكی كورد پارەی 
سەركەوتنەكانی دەداتە 
منداڵانی بێ سەرپەرشت

ـــەی وەرزشـــیی چەمچەمـــاڵ  ـــی یان ـــی پێ ـــی تۆپ تیپ
ئـــەم وەرزە بـــۆ خولـــی یانـــە پلـــە یەكەكانـــی كوردســـتان 
ســـەركەوتووە، لـــە چەنـــد یاریـــی رابـــردووی یانەكەشـــدا 
یاریزانـــان ئاســـتێكی بەرزیـــان پێشـــكەش كـــردووە و 
یانەكەیـــان  هاندەرانـــی  پێشكەشـــی  ســـەركەوتنیان 
یانەكـــە  دارایـــی،  قەیرانـــی  ســـەرەڕای  كـــردووە، 
هەوڵـــی خـــۆی دەدات بـــۆ ســـەركەوتن بـــۆ خولـــی پلـــە 
نایابەكانـــی كوردســـتان، لـــەم بارەشـــەوە هەرێـــم كـــەلاری 
راهێنـــەری یانـــەی چەمچەمـــاڵ بـــۆ گۆڤـــاری گـــوڵان 
گوتـــی: »ســـوپاس بـــۆ خـــودای گـــەورە بارودۆخـــی 
ــە  ــەكان ماوەیەكـ ــدە یارییـ ــە، هەرچەنـ ــان باشـ تیپەكەمـ
مەشـــقەكانی  رۆژانـــە  یاریزانـــان  بـــەڵام  وەســـتاون، 
خۆیـــان دەكـــەن و ورەیـــان بـــەرزە و بەردەوامیـــن لـــە 

ئەنجامدانـــی یاریـــی دۆســـتانە، هەمـــوو لـــەم وەرزە 
ــۆ  ــە بـ ــەی چەمچەماڵـ ــتنی یانـ ــان سەرخسـ هەوڵێكمـ
خولـــی نایابـــی یانەكانـــی كوردســـتان، تیپەكەشـــمان 
لەوپـــەڕی ئامادەباشـــیدایە بـــۆ یارییەكانـــی داهاتـــوو«، 
گوتیشـــی: »سوپاســـی ســـەرۆكی یانەكەمـــان دەكەیـــن، 
ـــەك  ـــە هیـــچ ســـەرۆك یانەی ـــی ب ـــەو كردوویەت ـــەوەی ئ ئ
ناكرێـــت، قایمقامـــی چەمچەمـــاڵ وەرزی رابـــردوو 
ـــن و  ـــێ دای ـــاری پ ـــۆن دین ـــج ملی ـــەركەوتین پێن ـــە س ك
ئەمســـاڵیش پێنـــج ملیۆنـــی دیكـــە، ئێمـــە بـــۆ ئـــەوە كار 
دەكەیـــن بـــە هەمـــوو لایەكمـــان هـــەوڵ بدەیـــن تیپەكـــە 

ســـەربخەینەوە بـــۆ خولـــی نایابـــی كوردســـتان«، لـــە 
بـــارەی مووچـــە و گرێبەســـتی یاریزانانیـــش 
هیـــچ  ئێمـــە  »یاریزانانـــی  گوتـــی: 
گرێبەســـتێكیان نییـــە، تەنیـــا مووچـــەی 
مانگانـــە هەیـــە، لـــە مـــاوەی ئامـــادەكاری 
و ئەنجامدانـــی یارییەكانیـــش لـــە خولەكـــە 
ئـــەوا هەمـــوو مانگێـــك 
و  یاریزانـــان  وەك 
دەســـتەی راهێنـــەران 

تەواومـــان  پـــارەی 
یانەكەشـــمان  وەرگرتـــووە، 
یاریزانێـــك  هیـــچ  قـــەرزاری 
وەرزی  هـــی  تەنانـــەت  نییـــە، 
ســـێ  لـــە  چەمچەمـــاڵ  رابـــردووش«، 
یاریـــی رابـــردووی خولـــی پلـــە یەكـــەكان ســـێ 
ســـەركەوتنی لـــە ســـەر یەكـــی تۆماركـــردووە 
و هەمـــوو چـــاوەكان ئـــەم وەرزە لـــە ســـەر 
یانـــەی چەمچەماڵـــن، بـــۆ ئـــەوەی بتوانـــێ 
یانەكانـــی  نایابـــی  خولـــی  پلێتێكـــی 
كوردســـتان دەســـتەبەر بـــكات، یانەكـــەش 
لـــە دەڤەرەكـــە خـــاوەن جەماوەرێكـــی زۆری 
ــی  ــەك هاندانێكـ ــوو یارییـ ــییە و هەمـ وەرزشـ
ـــان و  بـــێ وێنـــەی یانەكەیـــان دەكـــەن، یاریزان
راهێنـــەری یانەكـــەش بەڵێنـــی ئەوەیـــان داوە، 
كـــە هەرچـــی لـــە توانایـــان بێـــت درێغـــی 

نەكـــەن بـــۆ سەرخســـتنی یانەكـــە.«

هەرێم كەلاری راهێنەری یانەی چەمچەماڵ: 
هەموو هەوڵێكمان بۆ سەرخستنی یانەكەمانە

